
KA ADLAW SA 
PAG-AMPO 
  

Ang Tawag Sa Pag-ampo Sa Tulo Ka Mga Manolunda 
 

ADLAW 10 —  KATAWHAN SA DIOS, ANG SALIN, UG PAG-AMPO 
 
“Busa kamong mga katawhan sa Dios, nga nagatuman sa iyang mga sugo ug nagatuo kang Jesus, 
kinahanglan nga magmainantuson kamo.”  – Pinadayag 14:12 

Ang Kataposang Kalab-uton 

Ang mga mensahe sa tulo ka mga manolunda may usa ka primerong katuyoan, usa ka nag-inusarang 
tutok: ang pag-andam og usa ka katawhan alang sa pagbalik ni Jesus. Kini nga mga tinuga nga diosnon 
nga mensahe moabut sa kahinam diha sa Pinadayag 14:12, sa dihang si Juan nagasaysay sa bugtong 
sangpotanan sa pagpanabot ug pagdawat sa mensahe sa kataposang-panahon sa Langit. Ang apostol 
nagasaysay nga kini nga mga mensahe mobunga og usa ka katawhan nga alang kang kinsa gisulat,  
“Busa kamong mga katawhan sa Dios, nga nagatuman sa iyang mga sugo ug nagatuo kang Jesus, 
kinahanglan nga magmainantuson kamo” (Pinadayag 14:12). 

Ang pulong pagkamainantuson mas maayo hubaron nga pagkamalahutayon. Pinaagi sa Iyang grasya, 
ang katawhan sa Dios molahutay sa mga pagsulay sa kataposang kaadlawan ug molampos nga mga 
mananaug. Sila mangatubang sa kasuko sa mananap nga mapintas ug dili motugyan sa ilang 
mahunahunaong mga pagtoo. Bisan pa sila dili makapalit ni makabaligya ug mangatubang og 
paglutos, pagkabinilanggo, ug kamatayon sa iyang kaugalingon alang kang Cristo, sila mga 
matinumanon sa Iyang kasugoan.  Sila dili mapugos sa pagtugyan sa ilang pagkamaunongon kang 
Cristo. Sila managpuyo og puno-sa-grasya, nagapatubog-kang-Cristo, matinumanon nga mga kinabuhi 
diha taliwala sa usa ka makasasala, masupilon, masupakon nga kalibutan sa kataposang takna sa Yuta. 

Ang Pagtoo ni Jesus 

May makapadani pa mahitungod sa Pinadayag 14:12. Kining mga tumutuo sa kataposang panahon dili 
lamang magbaton og pagtoo diha kang Jesus, sila may pagtoo ni Jesus. Unsa ang pagtoo ni Jesus? Ang 
pagtoo ni Jesus mao ang susama nga kalidad sa pagtoo diha sa Dios nga gibatnan ni Jesus didto sa 
krus. Sa dihang gibitay si Jesus sa krus nagapas-an sa salaod, kaulaw, ug pagkondena sa mga sala sa 
katawhan, gibati Niya nga gibiyaan sa Dios. Ang kadaku sa sala hilabihan kadaku nga gibati ni Jesus 
nga gitalikdan sa Dios. Mao kini kon ngano Siya misinggit sa panghingutas, “Dios Ko, Dios Ko, nganong 
gibiyaan Mo Ako?” (Mat. 27:46). Gibiyaan ba gayud Siya sa Dios? Wala uy! Ang Iyang inamahan nga mga 
mata nagatutok sa krus tanang panahon. Ang Iyang kasingkasing sa gugma nagpusgay sa agulo nga 
ginabati sa Iyang Anak. Si Jesus nagsalig sa dihang Siya dili makakita. Ang Iyang pagtoo milapas pa 
unsay nahitabo palibot Kaniya. Mao kadto kon ngano ang Iyang kataposang mga pulong mao nga, 
“Amahan, sa Imong kamot itugyan Ko ang Akong espirito” (Lucas 23:46). 

Sa dili pa mobalik si Jesus, sumala sa mga tagna sa Pinadayag, ang katawhan sa Dios makausa 
manginahanglan sa pagsalig sa dihang ang tanang butang palibot kanila daw sa batok kanila. Unsa 
kini ang modala kanila tadlas niining masulayon nga panahon? Mao kini ang “pagtoo ni Jesus.” Unsaon 
nato sa pag-ugmad kining pagtoo ni Jesus? Una, sama nga ang kaluwasan usa ka gasa, ang pagtoo 
usab usa ka gasa nga gibutang sa Dios sulod sa atong mga kasingkasing nga nagatubo sigon nga kini 
atong bansayon (Rom. 12:3-8). Sa dihang kita makasinati og malisud nga mga panghitabo ug 

desperado nga magahupot sa mga saad sa Dios, ang atong pagtoo motubo (Lucas 17:5). Sa dihang 
pun-on nato ang atong mga alimpatakan sa Pulong sa Dios, ang atong pagtoo nagatubo (Rom. 10:17). 
Sa dihang ilhon nato ang kakulangon nato sa pagtoo ug maikagon nga mag-ampo sa Dios sa 
pagpatubo sa atong pagtoo, kini motubo. 

Sa atong pag-ampo karon, hangyoon nato ang Dios sa paghatag kanatog paglahutay samtang 
atubangon nato ang mga pagsulay sa kinabuhi. Iampo nato nga Siya mohatag kanatog kusog nga 
magmatinumanon sa Iyang kabubut-on diha sa matag dapit sa atong mga kinabuhi, ug mangaliya sa 
Langit sa paghatag kanatog usa ka tubo sa pagtoo aron ang “pagtoo ni Jesus” magapuno sa atong 
mga kinabuhi ug magaandam kanato alang sa kataposang krisis sa Yuta. Unya usa ka adlaw kita 
mopuyo uban ni Jesus hangtud sa walay kataposan! 

Panahon sa Pag-ampo (30–45 Minutos) 

Pag-ampo sa Pulong sa Dios – Pinadayag 14:12 

“Busa kamong mga katawhan sa Dios, nga nagatuman sa iyang mga sugo ug nagatuo kang Jesus, 
kinahanglan nga magmainantuson kamo.” 
 
“Ania Ang Pailub Sa Mga Balaan” 
Ginoo, nagahulat kami sud sa hataas nga panahon sa Imong pagbalik. Nahibalo sab kami nga Imong 
panahon dili ulhi ug nga nahibalo Ikaw unsay labing maayo alang kanamo. Salamat sigon ang Balaang 
Espiritu nagapuyo kanamo, Siya mopabunga og pailub ug paglahutay sud kanamo. Ipakita kanamo 
unsaon sa paggamit pag-ayo sa panahon nga nahabilin sa pagpasidungog Kanimo. Sa dihang kami 
mangatubang og mga pagsulay ug mga kalisud, kami magpailalum sa kahupay sa paghibalo nga Ikaw 
nagasangkap og kusog ug diosnong pailub. 
 
“Sila Nga Nanagtuman Sa Kasugoan” 
Ang Imong kabubut-on, oh Dios, mao ang gugma. Ang gugma alang Kanimo ug gugma alang sa uban. 
Ang gugma sigon sa gipadayag diha sa Pulong sa Dios ug diha sa kinabuhi ni Jesus. Ako nagamaya sa 
katinuoran nga Ikaw arangan ug mawilihon sa pag-usab sa among masupilon nga mga kasingkasing 
ngadto sa mga kasingkasing nga uyon sa dakung balaod sa gugma. 
 
“Ang Pagtoo ni Jesus” 
Nahibulong ako, oh Dios, pinaagi sa pagtoo ug pagkamatud-anon nga gipakita ni Jesus dinhi sa yuta, 
hilabina samtang tikamatay didto sa krus. Ingon nga ang Iyang pagsalig diha sa Amahan mao usa ka 
sumbanan kanato, Siya wala nagbilin niini didto apan nagahatag alang sa tanan nga motuo sa 
kahigayonan sa pagpalambo sa susama nga kalidad sa pagtoo. Jesus, intawon hamtunga ang among 
pagtoo, matag adlaw hinay-hinay. Kami nagatugyan Kanimo, among bililhon, matud-anong 
Manluluwas. 

Dugang Nga Mga Hangyo Sa Pag-ampo 

Pasalamat ug Pagdayeg: Pasalamati ang mga tino nga panalangin ug himayaa ang Dios tungod sa 
Iyang kamaayo. 

Pagkompisal: Pagugol og pipila ka minutos alang sa pagsugid sa tago ug pasalamati ang Dios alang 
sa Iyang kapasyloan. 
Giya: Hangyoa ang Dios sa paghatag og kaalam alang sa mga hagit ug mga desisyon karon. 
Atong Iglesia: Iampo ang mga panginahanglan sa iglesia sa rehiyon ug sa tibuok kalibutan (basaha 
ang lahi nga papel nga may mga hangyo). 
Atong Mga Hangyo: Iampo ang mga panginahanglan karon sa mga sakop, panimalay, ug silingan sa 
iglesia. 
Pamati ug Responde: Paggahin og panahon sa pagpamati sa tigog sa Dios ug responde diha sa 
pagdayeg o awit. 

Mga Sugyot nga Awit 

SDA Hymnal:  Let All Things Now Living (#560); The Church Has One Foundation (#348); Amazing Grace 
(#108); When We All Get to Heaven (#633); Whiter than Snow (#318); In a Little While We’re Going Home 
(#626); Lead On, O King Eternal (#619); To God Be the Glory (#341) 
 


